
                  Qilamik Tuhaqtitjtuikhaq 
 

Nunallaami Halummakhinirmut Titirauyaklutik Nivingagakhamik 
Aghuurutikhaq  

 
IQALUIT, Nunavut (Qiqaiyaqluaqvia 1, 2012) – Nunavutip ukiungani Nunallaami Halummakhinirmut 
qanikliliktuq, ilihaqtullu uuktuquyauyut tunihilutik nivingagakhamik titirauyaliuqlutik ikayuutikhaanut Nunallaami 
Halummakhinirmut hulilukaarutikhanut nunami. 
 
“Ilaupqaqtakhavut inulrammivut hulilukaarutini ikayuutigilugit ukununga Avatittinnik Kamatsiarniq, avatingnut 
nunagiyaptingnut,” uqaqtuq Nanngariyauyuq James Arreak, Ministanga Avatiliqiyikkunni. “Titirauyaqhimayuq 
nivingagakhaq aghuurutaa pitjutikhaq inulramminut naunaiktitluta qanuq uvagut quviagiyaaptingni 
nunallaaptingnik naunaikhiluta, takuyumayamiknik, kangikhitjutaanut halummakhinirmut nunallaami.” 
  
Titirauyanut Nivingagakhanut aghuurutikhaq piliuqnirmut maliktakhat: 
 

 Titirauyaqhimayuq iliyakhaq uumunga 8.5” x 11” titiraqmut; 

 Takuyuminaqtut ivitaat atuquyauhimayut; 

 Titirauyaliuqhimayuq atuqlugu qaanganiittuq malruknik pingahunit titirqami inikhaqariami 
titiraqtakhanut halummaqhinirmut hulilukaarutikhanut naunaitkutikhanik; 

 Tamaita uuktuutit titirauyaqhimayut tuyugakhat qaritauyakkut. Pitjutikhaqangitkuvit aatjiliurutimut 
qaritauyakkuurutimik, uqaqvigilugu Jamessee Moulton uumani jmoulton@gov.nu.ca ikayuqhiriangni; 

 Tamaita titirauyaliuqhimayut tuyuqhimayut nanminiriniaqtait Kavamanga Nunavut. 
 

Titirauyaliuqhimayut uuktuutit qaritauyakkut tuyuqtakhat uumunga greenup@gov.nu.ca qaangiktinnagu 
umikvighaa – Talimmiut, Qiqaiyaqluaqvia 18, 2012 qitikkukpat.  Titirauyaliuqhimayut uuktuutit tuyuqhimayut 
qaangikkat umikvighaa ihumagiyaulimaittut. 
 
Akimahimayuq titirauyaliuqhimayuq naunaikniaqtaat havaqatigiiktut avatingnut ayuittiaqhimayut 
naunaikhiniaqtunut titirauyaliuqhimayumik ihuatqiyauyumut uumunga ukiunganut pitjutaanut – Alruyaktuqtunik 
Atuqhimaittumik Manikkamiitluaqlutik (Off the Grid and On the Land).  
 
Ilihaqtuq akimayuq titirauyaliuqtaminut piniaqtuq uuminga nangmattakmik (Voltaic Converter Solar Backpack), 
pauwatuutigiinnarialik amihunut tigumiagakhanut alruyaktuqtunik ingilrutinik. Naunairumagungni nangmattamik, 
takuyakturlugu: www.voltaicsystems.com/converter.shtml. 

